
M.K.Mavlyud a O‘qituvchi kompetensi yasi ning o‘ziga xos  xususi yatl ari  

 
Annotatsiya 

Ma’lumki, bugungi jadal suratlar bilan rivojlanib borayotgan globallashuv jarayonida horijiy til o‘qituvchilariga 
kasbiy faoliyatlarida bir qator vazifalar qo‘yiladi. Mazkur maqolada xorijiy til darslarini sifatli va samarali tashkillashda 
o‘qituvchi kompetensiyalarining eng muhim xususiyatlari haqida xorijiy metodist olimlarining bu boradagi fikrlariga 
tayanilgan xolda atroflicha fikr yuritiladi va ilmiy-nazariy jihatdan dallillab beriladi. 

Аннотация 
Известно, что в условиях современного быстро развивающегося процесса глобализации перед 

преподавателями иностранного языка в своей профессиональной деятельности ставится ряд задач. В 
данной статье обсуждаются и научно и теоретически обоснованы важнейшие особенности компетенций 
учителя в качественной и эффективной организации занятий по иностранному языку, опираясь на мнения 
зарубежных учёных-методистов по этому поводу. 

Abstract 
It is known that in today's rapidly developing process of globalization, foreign language teachers are given a 

number of tasks in their professional activities. In this article, the most important features of the teacher's competencies 
in the qualitative and effective organization of foreign language classes are discussed and scientifically and theoretically 
proven, relying on the opinions of foreign Methodist scientists in this regard. 

 
Kalit so‘zlar: kasbiy kompetensiya, didaktik kompetensiya, darsni tashkillash kompetensiyasi, suhbatlashish 

kompetensiyasi, munosabat kompetensiyasi, shaxsiy kompetensiya, metodik kompetensiya, evaluatsion kompetensiya, 
kommunikativ kompetensiya, tarbiyalash kompetensiyasi, shaxsiy va ijtimoiy kompetensiya, rivojlantiruvchi 
kompetensiya. 

Ключевые слова: профессиональная компетентность, дидактическая компетентность, 
компетентность организации урока, разговорная компетентность, реляционная компетентность, 
личностная компетентность, методическая компетентность, оценочная компетентность, 
коммуникативная компетентность, образовательная компетентность, личностная и социальная 
компетентность, развивающая компетентность. 

Key words: professional competence, didactic competence, lesson organization competence, conversational 
competence, relational competence, personal competence, methodical competence, evaluative competence, 
communicative competence, educational competence, personal and social competence, developmental competence. 

 
KIRISH 

Ma‘lumki, o‘qituvchining xarakter va shaxsiyat jihatlaridan tashqari, o‘z faoliyati uchun 
boshqa kompotensiyalarni ham egallashi lozimdir. Shu nuqtai nazardan, o‘qituvchilarning kasbiy 
mahorati bilim darajasiga bog‘liq emasligini anglatadi. Muhimi, o‘qituvchining kundalik o‘qitish 
jarayonidagi o‘z mahorati bilan muvaffaqiyatli bajara oladigan ko‘nikmalarini rivojlantirishdir. 
Shuning uchun o‘qituvchilar nemis tilini o‘qitish bilan bog‘liq turli faoliyatlarida har tomonlama 
kompetensiyalarini rivojlantirishga harakat qilishlari kerak. Biz buni quyidagi ikki misolda 
ko‘rsatishga xarakat qilamiz: 

1. Diagnostik faoliyat. O‘qituvchilar o‘quv jarayoni davomida o‘quvchilarni qo‘llab-
quvvatlash uchun g‘oyalarni ishlab chiqishlari bundan tashqari, o‘qituvchi o‘zining g‘oyasi bilan 
talabalarni demotivatsiya (qarshi yo‘naltirish) qilmaydigan tarzda etkazish qobiliyatiga ega bo‘lishi 
lozim. 

2. Darsni rejalashtirish faoliyati. O‘qituvchilar o‘quv maqsadlarini belgilashlari, materiallarni 
tanlash, vazifalar qo‘yish va o‘rganish ketma-ketligini tizimli shakllantira olishlari kerak. Bu esa 
nemis tilini o‘rganish bo‘yicha ma‘lum bilimlarni talab qiladi. 

Ushbu faoliyat sohalarining har biri uchun o‘qituvchiga keng ko‘lamli bilim va ko‘nikmalar 
kerak bo‘ladi. Masalan, mavzular va matnlar haqidagi bilimlar. Qaysi mavzular nemis tilida 
so‘zlashuvchi mamlakatlardagi hayot tarziga mos keladi? Qaysi mavzular til o‘rganuvchilar uchun 

qiziq? Asl matnlarni qanday soddalashtirish mumkin? Qaysi mashqlar va topshiriqlarni matnlarga 
moslash mumkin? 

ADABIYOTLAR TAHLILI VA TADQIQOT USLUBLARI 
Nemis metodist olimi Hans Rudolf Lanker o‘qituvchi kompetensiyasini go‘yo aysbergga 

o‘hshatib, quyidagi kompetensiyalar asosida ko‘rsatib beradi.  
 
             kasbiy kompetensiya 
              didaktik kompetensiya 
               darsni tashkillash kompetensiyasi 
                suhbatlashish kompetensiyasi  
                 munosabat kompetensiyasi 
                    shaxsiy kompetensiya 
 
Taniqli nemis metodist olimi Hilbert Meyer darsni talab darajasida tashkillash uchun 

quyidagi jihatlarini alohida ta’kidlab o‘tadi. Darslarning aniq tuzilishi, ya‘ni darslar aniq qismlarga 
bo‘lingan bo‘lishi, o‘quvchilar nima qilish lozimligini tushunishlari, ajratilgan vaq haqiqatan ham 
o‘rganish uchun sarflanishi yani, arzimas narsalarga ishlatilmasligi, o‘rganish uchun qulay iqlim, 
do‘stona muhit yaratilishi, samarali muloqot bo‘lishi, usullarning xilma-xilligi, ya‘ni o‘qituvchi turli 
usullardan foydala olishi, individual yordam, ya‘ni o‘qituvchi alohida o‘quvchilarga javob berishi va 
ularni qo‘llab-quvvatlashi va rag‘batlantirib turishi kabilar muhim ro‘l o‘ynashini ta‘kidlab o‘tadi.  

Ingliz metodist olimi Rod Ellis tilni samarali o‘qitish tamoyillari sifatida quyidagilarga ajratadi. 
O‘qitish o‘quvchilarning lingvistik ifodaning boy repertuariga va grammatik ko‘nikmalarga ega 
bo‘lishini ta’minlashi, ta’lim o‘quvchilar diqqatini jamlashga qaratilgan bo‘lishi kerakligi, o‘qitish 
o‘quvchilarning chet tili haqidagi bilimlarini e‘tibordan chetda qoldirmasdan o‘zlashtirishlarini 
ta‘minlashga qaratilgan bo‘lishi, o‘quvchilarning mustaqil bilim olishlariga ham qaratilgan bo‘lishi 
lozimligi kabilar. 

OLINGAN NATIJALAR VA ULARNING MUHOKAMASI 
Olingan natijalar va ularning muhokamasiga asoslangan holda aytish mumkinki, darsni 

zamon talablari asosida tashkillshda va bugungi globallashuv jarayoni o‘qituvchiga bir necha 
kompetensiyalarni egallashi lozimligini ko‘rsatadi. Ko‘rinadiki, chet tilini o‘rganish, agar 
o‘quvchilarga chet tilida o‘z fikrlarini bildirishlari uchun yetarli imkoniyatlar berilganda muvaffaqiyatli 
bo‘ladi. 

Biz kompetensiyalar haqida so‘z yuritganimizda, doimo bilim va ko‘nikma o‘rtasidagi 
chambarchas bog‘liqlikni nazarda tutamiz. O‘qituvchilar o‘z faoliyatlari davomida bu uzviylikka 
harakat qilishlari kerak bo‘ladi. Shu kabi xususiyatlar yoki ularning hayotiy tajribalari o‘z fanlari 
bo‘yicha o‘ziga xos ko‘nikmalarni shakllantirib borish uchun asos bo‘lib xizmat qiladi. Va faqat 
ushbu ko‘nikmalargina o‘qituvchilarga to‘g‘ri va muvaffaqiyatli harakat qilish imkonini beradi. 

O‘qituvchilik kasbi uchun qaysi kompetensiyalar ilmiy nuqtai nazardan muhimligini 
yaxshiroq tushunish, o‘qituvchilik faoliyati uchun individual kompetensiyalarning ahamiyatini 
baholay olish, kuchli va zaif tomonlaridan xabardor bo‘lish kabilar muhim hisoblanadi.  

Nemis metodist olimi Hans Rudolf Lanker ta’kidlagan kompetensiyalardan tashqari yana 
shunday kompetensiyalar ham borki, ular ham o‘qituvchilik faoliyati va o‘quv jarayoni uchun muhim 
hisoblanadi. Masalan metodik kompetensiya, evaluatsion kompetensiya (Mazkur kompetensiyada 
o‘tilgan mavzuni baholash, xulosalash talab etiladi.), kommunikativ kompetensiya, tarbiyalash 
kompetensiyasi (Ushbu kompetensiyada o‘qituvchi tarbiyachi, maslahat beruvchi, yordamchi, 
qadriyatlarni tarqatuvchi jihatlari nazarda tutiladi.), shaxsiy va ijtimoiy kompetensiya (Bu 
kompetensiya orqali o‘qituvchi guruhdagi har qanday salbiy va ijobiy xolatlardan xabardor bo‘lishi, 
guruxdagi kelishmovchiliklarni bartaraf eta olishi lozim.), rivojlantiruvchi kompetensiya kabilar. 

 
XULOSA 

Xulosa o‘rnida shuni ta’kidlash mumkinki, sifatli va samarali darsni tashkillash uchun xorijiy 
til o‘qituvchilari turli hildai kompetensiyalarni egallashi lozimdir. Ko‘rib chiqilgan kasbiy 
kompetensiya, didaktik kompetensiya, darsni tashkillash kompetensiyasi, suhbatlashish 
kompetensiyasi, munosabat kompetensiyasi, shaxsiy kompetensiya, metodik kompetensiya, 
evaluatsion kompetensiya, kommunikativ kompetensiya, tarbiyalash kompetensiyasi, shaxsiy va 

ijtimoiy kompetensiya, rivojlantiruvchi kompetensiyalar asosida har bir xorijiy til o‘qituvchisi o‘z 
faoliyatini qayta shakllantirishi va doimo izlanishda bo‘lishi talab etiladi.  

